
				Prawfddarllenwyd y dudalen hon

Holl anian fyddo'n llonydd,

Na seinied edn nos na dydd;

Distawed, na chwythed chwa,

Ac ust! eigion, gostega!

Na fo'n dod fyny i dir

Eildon o'r Môr Canoldir;

lorddonen heb dwrdd ennyd,

Gosteg! yn fwyndeg drwy fyd,

Na fo dim yn rhwystr imi,

Na llais trwm i'm llestair i.

Rhagwelaf drwy argoelion,

Na saif yr hardd ddinas hon,

Am hiroes yn ei mawredd,

Adfeilia, gwaela ei gwedd.


Ger bron mae gwawr wybrenawl—darlleniad
O'r lluniau rhyfeddawl;
A ddengys ei gwedd ingawl,
Lleiheir mwy yn llwyr ei mawl.

Ceir Anian oll yn crynnu
A braw llawn, crynn wybr a'i llu;
Aruthr yw! hi wrth red
Er dangos ei chwerw dynged;
Ac O! lef drom glywaf draw,
Hynod swn yn adseiniaw;


Yn awr darogana rhyw drigienydd,

Rhua drwy alar hyd yr heolydd,

Ac o'i ben "Gwae!" "Gwae!" beunydd—a glywaf,

Effro y sylwaf ar ei phreswylydd.


Ond Duw ar unwaith sydd yn taranu,

Ail swn llifeiriant ei lais yn llafaru;

Ei air gorenwog wna i'w mur grynnu

Geilw'n ddiatal y gâlon o'i ddeutu;

